LEMBARAN KERJA BAHASA MELAYU

TINGKATAN 2 « KERTAS 1 - BAHAGIAN C: PEMINDAHAN MAKLUMAT
RINGKASAN: KELEBIHAN-KELEBIHAN E-DOMPET

Nama: Kelas: Tarikh:

ARAHAN

Baca petikan di bawah dengan teliti. Berdasarkan petikan tersebut, tulis sebuah ringkasan tentang kelebihan-kelebihan e-dompet.
Panjangnya hendaklah tidak melebihi 100 patah perkataan. Anda digalakkan menggunakan ayat sendiri tanpa mengubah maksud
asal petikan.

Memindahkan Maklumat — Ringkasan: SP 3.5.1 | Aras 5

PETIKAN: KELEBIHAN-KELEBIHAN E-DOMPET

Kebelakangan ini, teknologi bayaran tanpa tunai, iaitu e-dompet atau dompet elektronik seperti Touch 'n Go e-Wallet, GrabPay, Boost,
Alipay dan sebagainya semakin popular dalam kalangan pengguna. E-dompet berfungsi seperti dompet fizikal kita, iaitu menyimpan
wang, kad debit, kad kredit dan juga maklumat akaun bank kita dalam satu aplikasi.

E-dompet mempunyai potensi untuk dilaksanakan di negara ini secara meluas kerana pengguna mula beralih ke arah kaedah
pembayaran yang ternyata lebih mudah, lebih laju dan lebih selesa. E-dompet menjadikan proses membawa wang lebih mudah dan
selesa kerana tidak perlu membawa wang tunai. Nilai tunai RM1 000 yang diletakkan di dalam dompet menjadikan dompet lebih tebal
dan sukar dimasukkan ke dalam poket seluar. Keadaan ini boleh memberikan peluang kepada pencuri atau penyeluk saku untuk
mengambil wang tanpa izin. Dengan kata lain, pengguna boleh mengurangkan risiko kehilangan atau kecurian wang.

Selain itu, terdapat polisi untuk menjaga hak pengguna serta memastikan akaun pengguna kekal selamat dengan menyediakan ciri-ciri
keselamatan dan kemudahan hanya melalui satu aplikasi. Sebagai contohnya, Touch 'n Go e-Wallet memperkenalkan Polisi Jaminan
Pulangan Wang, iaitu menerusi polisi tersebut pengguna e-dompet boleh melaporkan sebarang transaksi tidak sah dan menuntut
pulangan dengan mendaftar masuk ke dalam aplikasi e-dompet. Dalam pada itu, agensi penyedia e-dompet juga boleh menghalang
penggunaan tidak sah melalui kawalan kata kunci yang disahkan melalui mesej yang dihantar kepada telefon berdaftar. Penggunaan
Transaction Authorization Code {TAC) yang mengandungi enam digit kod pengesahan turut menjadi pelindung tambahan keselamatan
untuk mengesahkan pemilik nombor telefon.

Di samping itu, mereka yang menggunakan e-dompet dapat melihat kembali semua transaksi pembelian kerana setiap transaksi akan
direkodkan. Cara ini dapat membaniu mereka menguruskan kewangan mereka dengan berhemat. Selanjutnya, agensi penyedia
e-dompet terikat dengan undang-undang yang menghalang mereka daripada mendedahkan identiti pelanggan. Lanjutan daripada itu,
data peribadi pengguna lebih terjamin. Penggunaan e-dompet turut dapat menjimatkan wang perbelanjaan. Melalui kaedah tradisional,
pengguna yang hendak membayar bil atau membeli barang perlu menggunakan kenderaan, membayar parkir dan beratur untuk
pembayaran. Dengan kaedah e-dompet, mereka hanya menggunakan telefon pintar atau komputer di rumah untuk membuat
pembayaran atau memesan barang yang akan dihantar ke rumah.

Sumber: Dipetik dan diubah suai daripada ‘Selamatkah E-dompet? oleh Alizani Yusof, Dewan Masyarakat, Bil. 5/2020.

LEMBARAN KERJA BAHASA MELAYU

TINGKATAN 2 « KERTAS 1 « BAHAGIAN G: PEMINDAHAN MAKLUMAT
RUANG JAWAPAN — RINGKASAN 100 PATAH PERKATAAN

Tulis ringkasan anda berdasarkan isi dalam petikan. Pastikan jawapan tidak melebihi 100 patah perkataan dan gunakan ayat sendiri.

Petua: Kenal pasli isi penting tentang kelebihan e-dompet, gabungkan isi yang berkaitan dan semak bilangan patah perkataan.

SEMAKAN AKHIR M Isi tepat B Ayat sendiri B Ejaan dan tanda baca disemak

Bilangan patah perkataan: /100

